
173. சோடியம் பைரோபொரேட்டின் பயன்கள் யாவை? 

கரையக்கூடிய வெண்ணிறப் படிகம். நச்சுத்தடை. கண்ணாடி, பீங்கான் முதலியவை செய்ய. 

174. சோடியம் சல்பேட்டின் பயன்கள் யாவை? 

வெண்ணிறப்படிகம். கண்ணாடி, தாள் முதலியவை செய்ய.

175. சோடியம் சல்பைடின் பயன்கள் யாவை? 

மஞ்சள் சிவப்பு நிறத்திண்மம். சாயங்கள் உண்டாக்கவும் தோலைப் பதப்படுத்தவும் பயன்படுவது. 

176. சோடியம் சல்பைட்டின் பயன்கள் யாவை? 

வெண்ணிறப் படிகம். உணவுப் பாதுகாப்புப் பொருள். ஒளிப்படத் தொழிலில் பயன்படுவது. 

177. அலுமினியத்தின் பயன்கள் யாவை? 

1. வானூர்தித் தொழில், தானியங்கி தொழிலிலும் முதன்மையாகப் பயன்படுவது. 

2. ஒளிப்படப் பொருள்களையும் மருந்துப் பொருள்களையும் பொட்டலங்களாக அடைக்கப் பயன்படுவது. 

3. செப்புக் கம்பிகளுக்குப் பதிலாகப் பயன்படுவது. இது ஓர் உலோகமாகும்.

178. அலுமினா என்றால் என்ன? 

அலுமினியம் ஆக்சைடு. வடிவமற்ற வெண்ணிறப் பொருள். இயற்கையில் குருந்தக்கல்லாகக் கிடைப்பது. 

179. இதன் பயன்கள் யாவை? 

உலைகளுக்குக் கரைகள் அமைக்கவும் உருகாக்கற்கள் செய்யவும் பயன்படுவது. 

180. அலுமினிய வண்ணக் குழைவு என்றால் என்ன? 

அலுமினிய நிறமியைப் பூசும் எண்ணெயில் கலந்து செய்யப்படும் பசை.

181. இதன் பயன் யாது? 

கதிர்வீச்சை மறித்து வெப்பக் காற்றிலும் வெந்நீர்க் குழாயிலும் தொட்டியிலும் வெப்பத்தை நிலைநிறுத்துவது. 


அலுமினியப் பசை என்றால் என்ன?


வே.6.

